ЯҢЫ ЙЫЛ ТЕЛӘКТӘРЕ 



Яңы тыуған Йыл, дуҫҡайым, 
Йәп-йәш ҡунаҡ беҙгә һин. 
Теләк-үтенес белдерәм: 
Ырыҫ килтер илгә һин! 

Хуш киләһең, Яңы йыл, 
Алһыу таңдарың менән! 
Еңел булһын аяғың, 
Бабайҙар шулай тигән. 

Яңы йылға яңы уйҙар менән, 
Саф теләктәр менән инәйек. 
Бәхет арбаһына шәп ат егеп, 
Тормош үрҙәренә еләйек. 

Бәхеткәйең оҡшаш булһын ине 
Яңы яуған ап-аҡ ҡарҙарға, 
Фәрештәләр ҡунһын иңдәреңә 
Яңы йыл менән ҡотларға. 
Яңы йыл менән ҡотлайым, 
Һеҙгә һаулыҡ һорайым. 
Бәхет шатлыҡ китмәһен, 
Ҡайғы-хәсрәт теймәһен. 

Тик уңыштар килтерһен 
Яңы йылдың аҡ ҡары. 
Буралар булһын тулы, 
Байрам менән, дуҫтарым! 

Яңы йылда имен кистәр 
Теләйем һеҙгә, дуҫтар! 
Ҡайнар йөрәкле булығыҙ, 
Һалҡын булһа ла ҡыштар.
